
Not indexed. Not illustrated. 1830 edition. Excerpt: . semblaunt of wrath, he sayde in this wise. Dame, I pray you
that ye be not displesed of thinges that I say, for I knowe wel that I am angry and wroth, and that is no wonder;
and they that ben wroth, woten not wel what they don, ne what they sayn. Therfore the Prophete sayth, that
troubled eyen han no clere sighte. But sayth and conseilleth me as you liketh, for I am redy to do right as ye wol
desire. And if ye repreve me of my folie, I am the more holden to love you and to preise you. For Salomon saith,
that he that repreveth him that doth folie, he shal find greter grace, than he that deceiveth him by swete
wordes. Than sayde Dame Prudence; I make no semblaunt of wrath ne of anger, but for youre grete profite. For
Salomon saith: he is more worth, that repreveth or chideth a fool for his folie, shewing him semblaunt of wrath,
than he that supporteth him and preiseth him in his misdoing, and laugheth at his folie. And this same Salomon
saith aFerward, that by the sorweful visage of a man, that is to sayn, by the sory and hevy countenance of a
man, the fool correcteth and amendeth himself. Than said Melibee; I shal not conne answere unto so many
faire resons as ye putten to me and shewen: sayth shortly youre will and youre conseil, and I...

